
Astelehenean, 2007ko apirilaren 16an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRI LAN, GARRAIO ETA KOMUNIKAZIO DEPARTAMENTUA

Nafarroako Gobernuak eta Audenasa-k AP-15 errepideko lotura berriak eraikitzea erabaki dute Tafallan eta Valtierran

Telepeajea instalatuko da autopista guztian

Astelehena, 2007ko apirilaren 16a  Nafarroako Gobernuak eta Audenasa-k erabaki dute AP-15 autopistan hainbat jarduera burutzea, besteak beste, lotura oso bat eta zerbitzu gune bat Tafallan eta erdi-lotura bat Valtierran sortzea eta telepeaje sistema bat autopista guztian ezartzea.  

Erabakia hurrengo astetan izapidetuko da, ondoren, Nafarroako Gobernuak eta autopistaren emakidaduna den Administrazioaren Batzordeak ontzat emateko. Jardueren helburua ahalmen handiko bide honen funtzionaltasuna hobetzea da. 

Jardueren xehetasuna 

Proiektu nagusiena Tafallako udal-mugartean kokatzen da. Bertan, AP-15 autopista NA-132 (Lizarra-Tafalla-Zangoza) errepidearekin bat egingo duten lotura oso bat ezartzea aurreikusi da, sarrerako zein irteerako mugimenduetarako. 

Aipatutako zonaldean zerbitzu gune berri bat kokatuko da, eta horretarako autopistaren bi norabideetatik sartu ahal izango da, baita modu askean ere, kanpoaldetik, lotura berriari esker. 

Bai lotura eta bai zerbitzu gunea 2009. urtean jarriko dira abian.  

Hirugarren eraikuntza-jarduera Valtierran kokatzen da eta bidesaririk gabeko erdi-lotura bat eraikiko da, hegoaldeko norabidean, AP-15 autopista N-113 (Iruña-Madril) errepidearekin lotzeko. Hura 2008. urtean irekiko da. Egun, dagoeneko erdi-lotura bat existitzen da Valtierran iparraldeko norabidean. 

Azkenik, erabakiaren arabera, autopista guztian telepeajea jarriko da. Horri esker, ez da ordainleku guztietan gelditu behar izateko txartelaren edo diruaren bidez ordaintzeko. Horretarako, ibilgailuak ibilgailuaren, ibilbidearen eta telepeajea gurutzatzen duenean eragindako kargua egiteko kontuaren datuak adierazten dituen gailu bat eduki beharko du.  Audenasa-ren aurreikuspenen arabera, sistema hau 2008. udan ezarriko da.
HERRI LAN, GARRAIO ETA KOMUNIKAZIO DEPARTAMENTUA
251.923 euroko gastua onetsirik Larrasoañako zeharbidea hobetzeko

Astelehenean, 2007ko apirilaren 16an.  Nafarroako Gobernuak baimena eman du gaurko bilkuran 251.923,35 euroko gastua egiteko Larrasoañako zeharbidea hobetzeko obretarako.

Dirulaguntza hau hitzarmen bidez arautuko dute aurki Herri Lan, Garraio eta Komunikazio kontseilaria den Alvaro Miranda Simavillak eta Esteribarko Udaleko alkatea den Francisco Javier Borda Gardek.
HERRI LAN, GARRAIO ETA KOMUNIKAZIO DEPARTAMENTUA
12.000 euroko laguntza onetsi da Segurtasun Kontseilarien Nazioarteko I. Kongresua antolatzeko

Astelehenean, 2007ko apirilaren 16an.  Nafarroako Gobernuak 12.000 euroko dirulaguntza emanen dio Nafarroako Segurtasun Kontseilarien Elkarteari (Aconsena) Segurtasun Kontseilarien I. Kongresua antolatzeko. Kongresua Iruñean eginen da apirilaren 18 eta 19an.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

Gobernuak ontzat eman du IDAE erakundearekin izenpetutako lankidetza hitzarmena energiaren aurrezpena eta eraginkortasuna sustatzeko 

Astelehena, 2007ko apirilaren 16a  Nafarroako Gobernuak, gaurko osoko bilkuran, ontzat eman du Energia Dibertsifikazioaren eta Aurrezpenaren Erakundearekin izenpetutako (IDAE) 2007. urteari dagokion lankidetza hitzarmena, Foru Komunitatean Energiaren Aurrezpena eta Eraginkortasuneko Estrategiaren 2005-2007 Jarduera Plana abian jartzeko. Industria eta Teknologia, Merkataritza eta Lan Departamentuko kontseilariak, José Javier Armendáriz Quel hitzarmena sinatu du.

Lankidetza hitzarmen honetan aurreikusitako jardueren multzoak 3,73 milioi eurotako diru-laguntzak jasoko ditu. Horietatik 3,48 jarduerak diruz laguntzeko erabiliko dira eta gainontzekoak, berriz, programa kudeatzeko gastuetarako. 

IDAE Estatuko enpresa publiko bat da eta honako eginkizun hauek ditu: neurriak hartzea eta azterketak egitean energiaren kontserbazio, aurrezpen eta dibertsifikazio maila egokia lortzeko herri administrazioen eta enpresa publikoen lankidetzaren bidez. 

IDAE erakundeak helburu hauetarako erabiltzen dituen funtsak Estatutako Aurrekontu Orokorretatik datoz. Aurreikusitako jarduerak euren energia kostuak hobetu nahi dituzten zerbitzu publikoetako enpresei eta erakundeei zuzentzen zaizkie. Jarduera horiek autonomia komunitatearen lankidetzarekin garatzen dira, eta Nafarroaren kasuan, Gobernuaren bost departamentuek hartzen dute partean, programa-motaren arabera: Industria eta Teknologia, Merkataritza eta Lana; Nekazaritza, Abeltzaintza eta Elikadura; Tokiko Administrazioa; Ingurumen, Lurraldearen Antolamendua eta Etxebizitza, eta Herri Lan, Garraio eta Komunikazioak.

- Industria arloan, aurreikusitako jarduerak bi motatakoak dira: Ikuskaritza energetikoak esku-lanetako industrietarako eta laguntza publikoak industria enpresetarako energia eraginkortasun handiagoko hornikuntza eta instalazioak ordezkatzeko inbertsioak sustatzeko. Bi jarduera horiek 877.000 euroetako partida baten diru-laguntza jaso dute, eta horietan Industria eta Teknologia, Merkataritza eta Lan Departamentua lankidetza lanetan aritu da. 

- Garraio arloan, jarduerek 427.000 eurotako diru-laguntzak jaso dituzte eta hiru esparru hauetan garatu dira:

1. Hiri mugikortasun iraunkorreko planak hirian mugitzeko ohiturak ordezkatzeko, kontsumo gutxiagoko garraiobideen eta bizikletaren erabileraren sustapenaren aldeko joerarekin.

2. Enpresa garraioetarako planak, prozesu honetan energiaren aurrezpena sustatzeko helburuarekin, kostu energetiko gutxiagoko eta okupazio handiagoko baliabide kolektiboen sustapenaren bidez, okupazio gutxiko ibilgailu pribatuaren erabileraren kalterako. 

3. Errepideko garraioko ibilgailuen kudeaketa, horien eraginkortasun energetikoaren ikuskaritzen eta kudeaketa sistema berrien ezarpenaren bidez. 

4. Turismoen eta industria ibilgailuen gidatze eraginkorra.

5. Ibilgailuak berritzea.

- Etxebizitza arloan, aurreikusitako jarduerek bi alderdietan sortzen dute eragina: existitzen diren eraikinen inguratzaile termikoa birgaitzea eta berogailuen eraginkortasuna hobetzea. Jarduera hauek diruz laguntzeko, hitzarmenak 1,15 milioi eurotako gastu bat aurreikusi du.

- Hornikuntzen arloan, hitzarmenak bi jarduera mota aurreikusi ditu: etxeko gailuen Renove Plana eta kontagailu elektrikoak ordezkatzea. Horretarako, 902.563 euroko gastu bat aurreikusi da. 

- Zerbitzu Publikoen arloan, jarduerak kanpoko argi publikoak ordezkatzeari eta helburu horretarako azterketa eta ikuskaritzei zuzenduta daude, 66.000 eurotako gastuko partida batekin. 

- Nekazaritza arloan, nekazaritza eta abeltzaintza lanetan energia eraginkortasunez erabiltzeko teknikak sustatzeko laguntzak aurreikusi dira, 31.464 eurotako diru-laguntzekin. 

- Eta, azkenik, transformazio energetiko arloan, diruz laguntzeko jarduerak energiaren kogenerazioarekin lotuta daude eta helburu horretarako bideragarritasun azterketetan eta energia ikuskaritzetan eta kogenerazioaren garapen potentzialean oinarritzen dira.
INDUSTRIA ETA TEKNOLOGIA, MERKATARITZA ETA LAN DEPARTAMENTUA
Gobernuak jende aurrean jarri du Eroski-Iruña merkataritza zentroaren handitze proiektua

Astelehenean, 2007ko apirilaren 16an.  Eroski-Iruña merkataritza zentroa handitu eta berritzeko proiektua udalez gaindikoa izanen da eta jende aurrean jarriko da hilabeteko epeaz, egokitzat jotzen diren alegazioak biltzeko xedez. Horrela erabaki du Nafarroako Gobernuak gaur egindako bilkuran. 
Espedientea kontsultatzen ahalko da Industria eta Teknologia, Merkataritza eta Lan Departamentuan (Iruñeko Tomás Caballero parkea, 1) eta Ingurumen, Lurraldearen Antolamendu eta Etxebizitza Departamentuan (Iruñeko Armada  etorbidea 2, 2. maia).

INGURUMENA, LURRALDEAREN ANTOLAMENDUA ETA ETXEBIZITZA
Nafarroako Gobernuak Proiektu Sektorial bat onetsi du Vianan eta Fontellasen bizitegi- zona eta golf-zelai bana egiteko
Astelehenean, 2007ko apirilaren 16an.  Ingurumen, Lurraldearen Antolamendu eta Etxebizitza Departamentuak proposatuta, Nafarroako Gobernuak Udalez gaindiko Proiektu Sektorial bat onetsi du gaurko bilkuran. Vianako “Perizuelas” parajean dentsitate txikiko bizitegi zona bat, 1.498 etxebizitza ingurukoa, eta 18 zuloko golf-zelaia eraikitzeko xedez.
Bestalde, gaurko bilkuran ere, Gobernuak Udalez gaindiko beste Proiektu Sektorial bat onetsi du Fontellasko Valpertunako Muinoan bizitegi-zona bat eta 18 zuloko golf-zelaia egiteko eta “Los Pinos” izeneko sektorean beste bizitegi bar eraikitzeko.
INGURUMENA, LURRALDEAREN ANTOLAMENDUA ETA ETXEBIZITZA
Nafarroako Gobernuak baso jardueren arloko dirulaguntzak finkatu ditu 2008 eta ondoko urtetarako

Astelehenean, 2007ko apirilaren 16an.  Ingurumen, Lurraldearen Antolamendu eta Etxebizitza Departamentuak proposatuta, Nafarroako Gobernuak gastu konpromisoak finkatu ditu gaurko bilkuran 2008 eta ondoko urtetarako eragile, elkarte pribatu eta toki entitateen baso jardueretarako dirulaguntzen arloan, eta nekazaritzako baso neurrietarako dirulaguntzen arloan.

Zehatz-mehatz, 2008. urtean gastu konpromisoa 4.030.000 eurokoa da toki entitateentzat eta 800.000 eurokoa jabe partikularrentzat. Kopuru horri gehitu behar zaizkio oihaneztatzeko dirulaguntzak, denera 1.400.000 eurokoak direnak.

INGURUMENA, LURRALDEAREN ANTOLAMENDUA ETA ETXEBIZITZA
Nafarroako Gobernuak 96.000 euroko hainbat urtetarako gastua onetsi du ikerlan bat egiteko harrapakaritzak eper gorrian duen eragina ezagutzeko helburuz
Astelehenean, 2007ko apirilaren 16an.  Ingurumen, Lurraldearen Antolamendu eta Etxebizitza Departamentuak proposatuta, Nafarroako Gobernuak 96.000 euroko hainbat urtetarako gastua (2007-2010) onetsi du ikerlan bat egiteko harrapakaritzak eper gorrian duen eragina ezagutzeko helburuz.
Departamentuak bildutako informazioaren arabera, espezie honen produktibitateak behera egin du nabarmenki azkeneko hamarkadan, eta beherakada hori lotuta egon daiteke paisai aldaketekin eta nekazaritza eta kultura jarduerarekin. Halaber, harrapakaritza aldagai garrantzitsua izan daiteke beherakada horretan.
GIZARTE ONGIZATE, KIROL ETA GAZTERI DEPARTAMENTUA
Aspace Nafarroa Enplegurako Fundazioarentzako dirulaguntza bat onetsirik “Uxane” Okupazio-Zentroa sustatzeko

Astelehenean, 2007ko apirilaren 16an. Nafarroako Gobernuak baimena eman dio Nafarroako Gizarte Ongizatearen Institutuko zuzendari kudeatzaileari 115.627 euroko dirulaguntza eman diezaion Aspace Nafarroa Enplegurako Fundazioari, ezgaitasuna duten pertsonei zuzendutako “Uxane” Okupazio-Zentroa sustatzeko 2007. urtean.

“Uxane” irabazteko askorik gabeko zentroa da, 1979an Aspace Nafarroa Elkarteak sortua. 2003an haren jabetza eta kudeaketa Aspace Nafarroa Enplegurako Fundazioari transferitu zion. Fundazio honen helburua ez gaitasuna duten pertsonen garapen pertsonala sustatzea da  haien gizarteratzea lortzeko xedez. Ezgaitasuna duten pertsonentzako laguntza ematen du Bortzirietan eta Malerrekan.
GIZARTE ONGIZATE, KIROL ETA GAZTERI DEPARTAMENTUA
Bertizko Partzuergo Turistikoarentzako dirulaguntza bat onetsi da Naturako Jardueren XI. Eskola Kanpaina antolatzeko 2007an
Astelehenean, 2007ko apirilaren 16an. Nafarroako Gobernuak baimena eman dio Nafarroako Kirol eta Gazteriaren Institutuko zuzendari kudeatzaileari 98.000 euroko dirulaguntza eman diezaion Bertizko Partzuergo Turistikoari Naturako Jardueren XI. Eskola Kanpaina antolatzeko 2007an.
BESTELAKO GAIAK
Arestian aipatutakoez gainera, Nafarroako Gobernuak ondoko gai hauek ere onetsi ditu gaur Erriberrin egindako bilkuran:

Gizarte Ongizate, Kirol eta Gazteri Departamentua

-Dirulaguntza bat emanen zaio “Unión Ciclista Navarra” elkarteari Nafarroako 46. Itzulia antolatu dezan 2007an.

-Dirulaguntza bat emanen zaio Lizarrako Txirrindularitza Klubari IX . Miguel Indurain Saria-Nafarroako Foru Erkidegoko XXXIX. Saria antolatzeko

Lehendakaritza, Justizia eta Barne Departamentua

-Nafarroako Gobernuak baimena ematen du Castejonen tokiko polizia sortzeko.
-Nafarroako Gobernuak lankidetza hitzarmen bat onetsi du informazioa trukatzeko Estatuko Tributu Administrazioaren Agentziarekin.

-Nafarroako Gobernuak 58.000 euroko dirulaguntza eman dio Iruñeko Abokatuen Elkargoari atzerritasunari buruzko kongresu bat antolatzeko.

Kultura eta Turismo Departamentua

-985.900 euroko dirulaguntzak onetsi da inbertsio turistikoetarako.

-89.984 euroko dirulaguntza Xabierko Schrhammer Dokumentazioa Zentroarentzat.

Ekonomia eta Ogasun Departamentua

-Gobernuak dirulaguntza bat eman dio Gaztelan Fundazioari “Red Conecta Rochapea”  zentroa kudeatzeko.

-Gobernuak bi ibilgailu autobomba dohainik laga dizkie Izaba eta Luzaideko Udalei

Nekazaritza, Abeltzaintza eta Elikadura Departamentua 

-Auritzeko Lurzati berrantolamendua onetsi da

Nafarroako Gobernua

-Nafarroako Gobernuak berriki berriztatu den Doña Blancaren eskultura bisitatu du Erriberriko gazteluan

